
PEMBERITAHUAN PERTANYAAN LISAN DEWAN RAKYAT
MESYUARAT KEDUA, PENGGAL KETIGA,
PARLIMEN KEEMPAT BELAS

PERTANYAAN :  LISAN

DARIPADA ' TUAN KHOO POAY TIONG [ KOTA MELAKA]
TARIKH ;27 0GOS 2020 (KHAMIS)

SOALAN

Minta MENTERI PENDIDIKAN menyatakan:

(a) Apakah tugas dan fungsi Timbalan Menteri Pendidikan | dan
Timbalan Menteri Il masing-masing; dan

(b) Apakah sebab YB Dato’ Mah Hang Soon ditukar daripada Timbalan
Menteri Pendidikan | kepada Timbalan Pendidikan II.

JAWAPAN
Tuan Yang di-Pertua,

Untuk makluman Ahli Yang Berhormat, tugas dan fungsi Timbalan
Menteri Pendidikan adalah bagi membantu Menteri Pendidikan untuk
melaksanakan tugas dan fungsi Menteri sepertimana yang telah
ditetapkan menurut Perintah Menteri-Menteri Kerajaan Persekutuan
(No.3) 2020 [P.U (A) 201/2020] yang diwartakan pada 9 Julai 2020. Tiada
perbezaan dalam skop bidang tugas kedua-dua Timbalan Menteri
tersebut.

Sepertimana Ahli Yang Berhormat sedia maklum, Kementerian
Pendidikan Malaysia (KPM) mempunyai dua orang Timbalan Menteri.
Gelaran jawatan bagi kedua-dua Timbalan Menteri adalah berdasarkan
pewartaan Perintah Menteri-Menteri Kerajaan Persekutuan (No.3) 2020
[P.U (A) 201/2020] mengikut Susunan Keutamaan Persekutuan.

Perbezaan gelaran jawatan Timbalan Menteri Pendidikan | dan Timbalan
Menteri Pendidikan || sama sekali tidak mencerminkan perbezaan bidang
kuasa atau keupayaan kedua-dua Timbalan Menteri Pendidikan ini di
dalam menggalas tugas yang penting dan mencabar di KPM. Kedua-dua
Timbalan Menteri Pendidikan sentiasa komited dalam melaksanakan
sebarang tugasan yang dipertanggungjawabkan kepada mereka,
terutamanya ketika negara berhadapan dengan krisis Covid-19.

Sekian, terima kasih.



